
Uunga siunnersuut: Utoqqaat Illersuisuat pillugu Inatsisartut inatsisaannik allannguineq 

pillugu Inatsisartut inatsisaat 
 

(Isumaginninnermut Sulisoqarnermullu Naalakkersuisoq) 

  

  

Naalakkersuisunit Utoqqaat illersuisuat pillugu Inatsisartut inatsisaannik allannguiniarnermik 

imalimmik saqqummiussaqarneranut qujanaq, imatullu Atassummiit naatsumik 

oqaaseqarfigissavarput. 

  

Nuannaarutigalugu oqaatigissavarput, utoqqaat illersuisoqalernissaanik Atassummiit 

siunnersuuteqarnikuunerput inatsisartuni akuerineqarmat nuannaarutigisimaqaarput. Naak 

taamanikkulli allaffeqalernissaat kommuunet neqerooruteqarsinnaanerat eqaatsumik 

periarfissarsiunneqarnissaat kissaatiginartissimagaluaripput. 

  

Matumanili aningaasanik immikkoortitsilluni utoqqaat illersuisuata politikkimi 

attuummassuteqannginissaat qulakkeerniarneqarpoq. Utoqqaat illersuisuat namminerisamik 

immikkut allaffeqalernissaa angorusussimagaluarparput. Qitiusumilli allaffeqarfissuarmut ininik 

nammineq Utoqqaat iniuteqalernissaat alloriarfigineqalermat, Atassummiit iluarisimaarparput, 

kiffartuunneqarnissaat angusaqarluarnissaallu kissaatiinnassavagut. 

  

Taamatut naatsumik akuersaartumillu oqaaseqarluta, suliaq taamatut isikkoqarluni 

ingerlaqqinnissaanut Atassummiit akuersaarpugut. 

  

Qujanaq. 
 


